
VAŽNO 

Nije dozvoljena planska 

(stalna kondenzacija) u 

kombinaciji sa 

kotlom/kaminom na 

čvrsto gorivo. Ova 

kombinacija značajno 

skraćuje vijek trajanja 

dimnjaka i kotla/kamina i 

predstavlja sigurnosni 

rizik za požar.  

PREDGOVOR 

POŠTOVANI KORISNIČE 

Zahvaljujemo se na kupovini INOXTERM dimovodnog sistema. 

Svi naši dimovodni proizvodi su izrađeni visokokvalitetnih 

materijala I ispitani u skladu sa EN 1856-1 I 1856-2 normom. Vaš 

dimovodni sistem će funkcionirati besprijekorno i dugotrajno 

ukoliko su ispunjeni osnovni uslovi za njegov rad, a to su: 

1. Dimnjak je dimenzioniran od strane stručnog lica

(promjer, visina, otpori u skladu sa potrebama

kotla/kamina) Proračun dimnjaka se vrši u skladu sa

EN13384
2. Tip i izvedba dimnjaka su u skladu sa režimom rada

kotla/kamina (podtlak/nadtlak, planska kondenzacija,

suhi režim rada…) prema klasifikaciji dimnjaka u skladu

sa EN1856-2

3. Dimnjak je projektovan u skladu sa DIN18160-1

1. PREGLED IZVEDBI

IZVEDBA 1 

Dimovodni sistem za ulje, plin i čvrsto gorivo. Namijenjen za suhi 

režim rada u podtlaku. Dimovodni sistem mora biti 
dimenzioniran prema EN13384 tako da temperatura dimnih 

plinova ne pada ispod tačke rošenja vodene pare. Ako se koristi 

ugalj, temperatura dimnih plinova ne smije pasti ispod 

temperatura rošenja sumporne kiseline.  Max. radna temperature 

600°C. Dozvoljen je podtlak do 50Pa.  

Klasifikacija: 1. EN1856-1 T600-N1-D-V,-L50050-Gxx*  

IZVEDBA 2 

Dimovodni sistem za ulje I plin. Namijenjen za suhi I mokri režim 

rada u podtlaku. Dozvoljena je temperature dima niža od tačke 

rošenja vodene pare. Max. radna temperatura 600°C. Dozvoljen je 

podtlak od 50Pa.  

Klasifikacija: 2. EN1856-1 T600-N1-W-L50050-Oxx* 

IZVEDBA 3 

Dimovodni sistem za ulje I plin. Namijenjen za suhi I mokri režim 

rada u podtlaku I nadtlaku. Dozvoljena je temperature dima niža 

od tačke rošenja vodene pare. Max. radna temperatura 200°C. 

Dozvoljen je podtlak od 50Pa(N1) I nadtlak 200Pa(P1) kao I 

nadtlak do 5000Pa(H2). Za rad u nadtlaku, moraju se koristiti 

originalne silikonske brtve na svakom sastavu 2 elementa 

dimovodnog sistema.   

Klasifikacija:  

4 EN1856-1 T200-P1-W-L50050-Oxx* 

5 EN1856-1 T200-H2-W-L50050-Oxx* 

xx* Odstojanje od zapaljivog materijala je ovisan od 

unutrašnjeg promjera. Za detalja vidi tabelu 1 

2. PROPISI UGRADNJE

Ugradnja dimovodnih sistema podliježe “Zakonu o prostornom 

planiranju I korištenju zemljišta” – pravilnik o dimnjacima. U 

pravilniku su usvojene evropske norme za certifikaciju, ispitivanje I 

projektovanje dimnjaka.  

Prema važećem pravilniku: 

1. Dimovodni sistem se dimenzionira fluidnim proračunom u

skladu sa EN13384

2. Dimovodni sistem se projektuje u skladu sa normom

EN15287

3. Metalni dimovodni sistem mora biti proizveden I certificiran 

u skladu sa EN1856-1 I EN1856-2

4. Metalni dimovodni sistem mora posjedovati certifikat o

usklađenosti (Izjava o svojstvim) prema EN1856-1 I

EN1856-2

5. Metalni dimovodni proizvod mora imati deklaraciju na

proizvodu ili ambalaži koja se vezuje za certifikat o

usklađenosti.

6. Dimovodni sistem mora biti ugrađen u skladu sa

uputstvom proizvođača.

7. Dimnjak mora biti redovno pregledan od strane stručnog

lica/dimnjačara u skladu sa projektom dimnjaka I

najmanje 1x godišnje

Prije montaže, potrebno je utvrditi da su ispunjene sve zakonske 

obaveze kako bi dimnjak imao sve preduslove za ispravan i 

siguran rad.  

3. SIGURNOST PRI RADU

Montaža dimnjaka podrazumijeva često radove na visini. S toga je 

potrebno preduzeti sve zakonski obavezne zaštitne mjere kako 

nebi došlo do povreda (zaštitna oprema kao što su uže, kaciga, 

rukavice…)Potrebno je odabrati najprikladniju napravu za pristup 

visokim mjestima (skela, dizalica, ljestve) ovisno o pristupu i 

visini. 

4. ZAŠTITA OD KOROZIJE

Inoxterm dimovodni sistemi se izrađuju od visokokvalitetnog 

nehrđajućeg čelika I predviđeni su za direktni kontakt sa 

hemijskim jedinjenima koja nastaju prilikom sagorjevanja goriva. 

Međutim kao I svaki material, I nehrđajući čelik ima svoje granice 

Izvedba 1 100-300 50 

350-450 100 

500-700 150 

Izvedba 2 100-300 50 

350-450 100 

500-700 150 

Izvedba 3 200 50 

Izvedba 4 200 50 

otpornosti. Kako bi vijek trajanja dimnjaka bio što duži treba 

izbjegavati kontakt dimnjaka sa sljedećim tvarima: 

1. Solna kiselina (posebno paziti na vanjsku oblogu

dimnjaka)
2. Čelične iskre i varnice (zavarivanje, rezanje ili brušenje

čelika u blizini dimnjaka)

3. Spajanje korodiranih čeličnih dimovodnih cijevi na

dimnjak

4. Kod primorskih područja, montaža ne bliže od 1km od

obale mora (zbog vanjske obloge). Za montažu bliže od

1,0km je potrebno posebna naruđba sa oblogom od

drugaćije legiranog nehrđajućeg čelika

5. Izbjegavati montažu bližu od 1,0km do industrijskih

postrojenja koja izbacuju u vazduh čestice korodiranog

čelika (FeO3) kao npr željezarske aglomeracije.

6. Izbjegavati izloženost otvorenom plamenu. Otvoreni

plamen može povisiti temperaturu lima preko 250°C pri

ćemu nehrđajući čelik može blago promijeniti boju a kod

temperature preko 650°C će poprimiti modro plavu boju

koja predstavlja rizik za koroziju.

7. Zabranjeno je kao ogrev koristiti materijale koji nisu

namijenjena kao emergent (gume, plastike, smole, ljepila,

katran i sl.)

4. SIGURNOSNA UPOZORENJA

Pri montaži dimnjaka, ćesto dolazi do potrebe prolaza dimnaka 

kroz ili blizu zapaljivog građevinskog materijala kao što je drvo, 

EPS, ili bitumen. Za ove situacije, utvrđene su mjere zaštite ovisno 

o tome da li se radi o horizontalnom ili vertikalnom vođenju

dimovodnog kanala. 

4.1 Kod vertikalnog prolaza kroz zapaljivi material, npr kroz 

drvenu krovnu konstrukciju, određeno je najmanje 

sigurnosno odstojanje od 50mm pri ćemu nije potrebno 

da se sigurnosni pojas dodatno izolira. Navedena 

sigurnosna odstojanja vrijede do unutrašnjeg promjera fi 

300mm. Za dimnjake promjera >300mm odstojanje se 

povećava, pogledati tabelu xx.  

4.2 Kod horizontalnog prolaza, npr kroz drveni zid, potreban 

je dodatni sloj izolacije okolo izoliranog dimnjak najmanje 

100mm od negorivog termoizolacionog materijala.  

4.3 Dimnjaci sa radnom temperaturom većom od 200°C I koji 

se montiraju kroz višespratni objekat sa 2 ili više vlasnika 

stanova, moraju u svakom spratu osim u spratu gdje se 

loži imati zaštitu od nenamjernog dodira. Naime. Vanjska 
stijenka dimnjaka se može zagrijati na temperature preko 

75°C koje dodirom mogu izazvati opekotine.  

5. ODRŽAVANJE

Dimnjaci su proizvodi koji provode korozivne dimove I tečnosti 

pri radnim temperaturama do 600°C a kratkotrajno I preko 
1000°C. Njegov vijek trajanja uveliko ovisi od načina održavanja. 

Za dugovječnost dimnjaka, od ključnost značaja su: 

5.1 Odabir Ogreva. Posebno kod čvrstog goriva, važno je 

koristiti suhi ogrev kako nebi došlo do pojave kondenza u 

dimnjaku I kotlu. (Kondenz je najčešći krivac za mnoge 

probleme sa dimnjakom kao što su zapaljenje čađi, 

taloženje naslaga, korozija …) Izbjegavati “slabe” ogreve 

koji ne mogu postići temperaturu dima od 150-400°C 

izuzev ako je ogrev drveni pellet.  

5.2 Pravilno loženje. Kod loženja je bitno brzo postići visoku 

radnu temperaturu unutar kotla/kamina. Pri loženju 

provjeriti da li je osiguran dovoljan dotok svježeg vazduha 

do mjesta sagorjevanje. Nedovoljna količina vazduha 

smanjuje efikasnost izgaranja ogreva, snižava temperaturu 

u ložištu,  dovodi do pojave nesagorenih ugljenih čestica 

(crna čađ) koje su visokokalorične kao I moguće pojave 

kondenza usljed snižene temperature u ložištu. Treba 

imati na umu da dimnjaci koji su predviđen za rad u 

prirodnom podtlaku, mogu raditi samo ako je dotok 

svježeg vazduha u prostoriju gdje se loži dovoljan. Česti su 

primjeri da prostorije sa modernom izolacijom I stolarijom 

moraju imati stalno otvoren prozor ili namjenski doveden 

kanal izvana za dotok svježeg vazduha.  

5.3 Vlastite provjere. Od projektovanja preko ugradnje do 

eksploatacije dimnjaka, uvijek postoji mogućnost da se 

ućini neka pogreška koja će dovesti do neželjenih pojava  

unutar sistema odvodnje dima. Svaku anomaliju treba 

shvatiti ozbiljno I pribjeći delovanju jer čak I na oko 

bezazlene pojave mogu dugoročno da imaju fatalan efekat 

za dimnjak, kotao pa čak I objekat u kojem je ugrađen. 

Poželjno je redovito pregledati dimovodni sistem izvana 

tražeći tragove kondenza ili promjene boje na vanjskoj 

stijenci dimnjaka, sumnjive naslage na kapi, ali I iznutra 
kroz otvore za čišćenje provjeravati debljinu naslaga, 

vlažnost zidova i ispravnost metalne cijevi. 

Blagovremenim reagovanjem (čiščenje, savjetovanje ili 

angažovanje stručnih lica) može spriječiti negativan efekat 

na trajnost kompletnog dimovodnog sistema.  

5.4 Redovni pregledi. Da bi vrijedio rok garantovanja 

ispravnosti, potrebno je jednom godišnje izvršiti pregled 

dimnjaka od strane stručne osobe/dimnjačara. 

Preporučujemo da se to izvršava pred sezonu loženja. 

Prilikom redovnog pregleda, poželjno je obratiti pažnju na 

prolaze kroz zapaljive materijala (zid, krov) kao i kapu 

dimnjaka jer se na njoj mogu pojaviti naslage koje ukazuju 

na problem u sagorjevanje.  

5.5 Čišćenje dimnjaka. Čišćenje dimnjaka se izvodi po 

potrebi – ukoliko u dimnjaku ima naslaga koje bi mogle 

smetati radu dimovodnog sistema. Poželjno je izvršiti 

čišćenje dimnjaka na kraju sezone loženja. Na taj način će 

se naslage koje ovisno o vrsti mogu imati korozivan efekat 

na dimnjak odstranici I neće moći štetno djelovati na 

dimnjak tokom toplog dijela u godini. Čišćenje se 

najefikasnije izvodi mehanički uz pomoć četki. Četke ne 

smiju biti izrađene od čelika, preporučujemo četke od 

najlona, plastike ili silk-a. Ukoliko se mehaničkim 

čišćenjem ne može postići željeni rezultat kaon pr. Kod 

roštiljskih ili kuhinjskih dimnjaka sa masnim naslagama, 

mogu se koristiti I hemijska sretstva. Treba biti oprezan I 

prije upotrebe hemijskih sretstava prvo provjeriti da li 

imaju štetno/korozivno dejstvo na nehrđajuće čelike. 

Generalno treba izbjegavati sretstva koja u svom sastavu 

imaju spojeve sa hlorom I solnu kiselinu. Korozija 

dimnjaka nastala upotrebom pogrešnog hemijskog 

sretstva  nije pokrivena garancijom.  


